Cytseinedd ‘Marwnad Owain’

Mae cytseinedd ar waith hefyd drwy’r gerdd. Dyma enghraifft nodweddiadol yn llinellau 9 a 10, gyda g- ar ddechrau dau air, a d- ar ddechrau dau air.
	
	Medel galon, gefeiliad,
  	   eisyllud ei dad a’i daid.

Mae cytseinedd yn gallu creu patrwm mwy estynedig, fel yn llinellau 13 ac 14.
	Cysgid Lloegr, llydan nifer,
	   â lleufer yn eu llygaid.


O leiaf, dyna ein hynganiad ni heddiw. Ond yn y chweched ganrif, nid oedd y sain ll- yn bodoli: dim ond yn y ddegfed ganrif y datblygodd y sain honno yn y Gymraeg. Math o l- gref fyddai yma felly. 


O droi at yr enghraifft gyntaf eto yn llinellau 9 a 10, sylwch sut y mae’r cytseinedd d- yn cael ei adleisio ymhellach gan y sain -d ar ddiwedd pedwar gair arall, ac ar ganol un gair, sef medel.
	Medel galon, gefeiliad,
  	   eisyllud ei dad a’i daid.


Mae’n siŵr y byddai’r gynulleidfa’n adnabod cytseinedd mwy cynnil hefyd, sef cyfatebiaeth rhwng sain a’i ffurfiau treigledig, fel yn yr enghraifft hon (c a ch) yn llinell 7.
	Can ni cheffir cystedlydd 

[bookmark: _GoBack]Neu hon (c a g) yn llinell 5.

